ՀԻՄՆԱՎՈՐՈՒՄ
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111- Ն որոշման մեջ փոփոխություններ կատարելու մասին» Հայաստանի Հանրապետության  կառավարության որոշման նախագծի ընդունման վերաբերյալ

	1. Իրավական ակտի ընդունման անհրաժեշտությունը
	ՀՀ աշխատանքի և սոցիալական հարցերի նախարարությունը հանդիսանում է ընտանիքում բռնության կանխարգելման, ընտանիքում բռնության ենթարկված անձանց պաշտպանության բնագավառում լիազոր մարմին։ Համաձայն «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» ՀՀ օրենքի 14-րդ հոդվածի 8-րդ կետի՝ լիազոր մարմինը առաջնորդվելով ՀՀ կառավարության 2019 թվականի մարտի 29-ի N 333 Ն որոշման դրույթներով ընտանիքում բռնության ենթարկված անձանց տրամադրում է միանվագ դրամական աջակցություն։ Միանվագ դրամական աջակցության չափը կազմում է ոչ ավելի քան 150 հազար դրամ։ Ֆինանսական աջակցության տրամադրման նպատակով ՀՀ 2023 թվականի պետական բյուջեով հատկացվել է 10,000.000 ՀՀ դրամ, սակայն հիմք ընդունելով առկա վիճակագրական տվյալները՝ հատկացված միջոցները չեն բավականացնելու մինչև տարվա ավարտը ներկայացված բոլոր դիմումների հիման վրա շահառուներին ֆինանսական աջակցություն տրամադրելու համար, հետևաբար անհրաժեշտություն կա լրացուցիչ միջոցների հատկացման։
	2.Առկա խնդրի առաջարկվող լուծումը 
	1.1. Կարգավորման հարաբերությունների ներկա վիճակը և առկա խնդիրները
	1141 ծրագրի «12006. Ընտանիքում բռնության ենթարկվածներին ժամանակավոր աջակցություն միջոցառման» վերաբերյալ.
	 Ընտանիքում բռնության ենթարկված անձանց միանվագ ֆինանսական աջակցությունը տրամադրվում է ՀՀ կառավարության 2019 թվականի մարտի 29-ի N 333-Ն որոշման 3-րդ գլխի 16-րդ կետով պահանջվող գրավոր դիմումի և կից փաստաթղթերի հիման վրա։ Տրամադրվող ֆինանսական աջակցության չափը հաշվարկվում է վերոգրյալ որոշման N 2 հավելվածով նախատեսված հարցաթերթում լրացված պատասխանների ամփոփման արդյունքում։ ՀՀ 2023 թվականի պետական բյուջեով «Ընտանիքում բռնության ենթարկվածներին ժամանակավոր աջակցություն» միջոցառման իրականացման նպատակով հատկացվել է 10,000.000 ՀՀ դրամ՝ միջինում 100 ընտանիքում բռնության ենթարկված անձի դրամական աջակցություն տրամադրելու նպատակով։ Փաստացի 2023 թվականի օգոստոս ամսվա դրությամբ միանվագ ֆինանսական աջակցություն է տրամադրվել 80 շահառուի, պետական բյուջեից իրացվել է 7,500.000 ՀՀ դրամ, ընթացքի մեջ է գտնվում 15 դիմում: Հիմք ընդունելով նախորդ 2022 թվականին ֆինանսական աջակցություն ստացած անձանց թվաքանակը (121 շահառու, 10,600.000 ՀՀ դրամ), ինչես նաև 2023 թվականի առաջին և երկրորդ եռամսյակների ընթացքում ֆինանսական աջակցություն ստանալու նպատակով ներկայացված դիմումների քանակը՝ (միջինում 25-30), պարզ է դառնում, որ շահառուների դիմելիությամբ պայմանավորված առկա միջոցները բավարար չեն մինչև ընթացիկ տարվա ավարտը ներկայացվող դիմումներին սահմանված կարգով ընթացք տալու համար։2023 թվականի պետական բյուջեով հատկացված գումարի չափ՝ 10,000.000 ՀՀ դրամ 2023 թվականի օգոստոս ամսվա դրությամբ իրացված միջոցներ՝ 7,500.000 ՀՀ դրամ։ 
	1141 ծրագրի «11010.Թրաֆիքինգի և շահագործման, սեռական բռնության ենթարկված անձանց սոցիալ-հոգեբանական վերականգնողական ծառայություններ» միջոցառման վերաբերյալ ՀՀ 2023 թվականի պետական բյուջեով «Թրաֆիքինգի և շահագործման, սեռական բռնության ենթարկված անձանց սոցիալ-հոգեբանական վերականգնողական ծառայություններ» միջոցառուման իրականացման նպատակով հատկացվել է 37,674.400 ՀՀ դրամ՝ թրաֆիքինգի և շահագործման ենթարկված անձանց անհրաժեշտ ծառայություններ մատուցելու նպատակով։ Վերոնշյալ ծառայությունները նախատեսված է եղել մատուցել դրամաշնորհային մրցութային կարգով հաղթող ճանաչված կազմակերպության կողմից 2023 թ․ հունվար ամսից սկսած, սակայն մրցույթի անկացման առաջին և երկրորդ փուլերում որևէ կազմակերպություն հաղթող չի ճանաչվել, ինչի արդյունքում անցկացվել է մրցույթի երրորդ փուլ։ Դրամաշնորհային մրցույթի երրորդ փուլի ամփոփման արդյունքում միայն հաղթող ճանաչված կազմակերպության հետ կնքվել է պայմանագիր և ծառայությունների մատուցման նպատակով հատկացվել  34,534.867 ՀՀդրամ։ 2023 թվականի  պետական բյուջեով հատկացված գումարի չափ՝ 37,674.400 ՀՀ դրամ: Պայմանագրի կնքման արդյունքում հատկացված միջոցներ՝ 34,534.867ՀՀ դրամ, ազատ ֆինանսական միջոցներ՝ 3,139.533 ՀՀ դրամ:
[bookmark: _GoBack]Վերոգրյալով պայմանավորված՝ նախագծով առաջարկվող ֆինանսական միջոցների պակասեցման դեպքում արդյունքային ցուցանիշների փոփոխություն չի նախատեսվում։
	 1.2. Առկա խնդրի առաջարկվող լուծումը 
	Հաշվի առնելով վերը նշվածը՝ առաջարկվում է ընդունել ներկայացվող նախագիծը։
	2. Կարգավորման առարկան
	«Թրաֆիքինգի և շահագործման, սեռական բռնության ենթարկված անձանց սոցիալ-հոգեբանական վերականգնողական ծառայություններ» միջոցառման ազատ ֆինանսական միջոցներից 3,000.000 ՀՀ դրամի չափով հատկացնել «Ընտանիքում բռնության ենթարկվածներին ժամանակավոր աջակցություն» միջոցառման իրականացմանը միջինում՝ 30 ընտանիքում բռնության ենթարկված անձի միանվագ դրամական աջակցություն տրամադրելու համար։

	3. Իրավական ակտի կիրառման դեպքում ակնկալվող արդյունքը.
	 Ընտանիքում բռնության ենթարկված անձանց կտրամադրվի մինչև 150 հազ․ դրամի չափով ֆինանսական աջակցություն ՀՀ կառավարության 2019 թվականի մարտի 29-ի N 333 Ն որոշմամբ սահմանված նպատակներով (կենսաապահովման կարիքները հոգում, բուժում կամ առողջության վերականգնում, բնակելի տարածքի վարձակալություն, վերապատրաստման դասընթացների վարձավճարի փոխհատուցում)։
	
	4.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
	Նախագիծը կապ չունի ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. Ծրագրի 4.6-րդ կետի ոլորտային և/կամ այլ ռազմավարությունների հետ 
	5. Տեղեկանք
	«Հայաստանի Հանրապետության 2023 թվականի պետական բյուջեում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեում ծախսերը կամ եկամուտները չեն ավելանա:
